
OSNOVNE INFORMACIJE

UNICEF aktivno saraduje sa vladama kako bi podrzao njihove napore u procjeni i odluivanju kada i
na koji nacin ponovo otvoriti predSkolske ustanove. Odluku da se djelimi¢no ili potpuno otvore
predskolske ustanove treba bazirati na pristupu zasnovanom na riziku kako bi se postigli maksimalni
obrazovni, razvojni i zdravstveni pozitivni efekti po djecu, vaspitace, osoblje i Siru zajednicu, te kako bi
se pomoglo u spre¢avanju novog izbijanja epidemije COVID-19 u zajednici. U nedavno izradenom
okviru za ponovno otvaranje Skola UNICEF i partneri istiCu Sest kljuénih dimenzija koje treba uzeti u
obzir prilikom planiranja ponovnog otvaranja: politika, sredstva za finansiranje, siguran rad, ucenje,
pristup onima koji su najvise marginalizovani i dobrobit/zastita." Svjetska zdravstvena organizacija
(SZO) takoder je nedavno objavila smjernice sa korisnim razmatranjima o ponovhom otvaranju
zashovanim na pazljivoj procjeni rizika koja se, izmedu ostalog, tice epidemioloskih faktora i kapaciteta
u javnom zdravstvu."

Ove smjernice zasnivaju se na prethodnim dokumentima, a odnose se konkretno na
predskolske ustanove, jer su ove institucije jedinstvene po svom obrazovhom pristupu i
ustrojstvu, sa dualnim fokusom na brigu o djeci i uéenje. Smjernice se fokusiraju na kljuéna
opsta nacela, kao i na prakticne mjere koje treba uzeti u obzir prilikom ponovnog otvaranja
predskolskih ustanova, posebno za djecu od tri godine pa navise."

VODECA NACELA ZA PONOVNO OTVARANJE PREDSKOLSKIH USTANOVA

Skup opstih vodecih nadela moze pomocéi donosiocima odluka u planiranju i provedbi mjera ponovnhog
otvaranja predskolskih ustanova. Ova nacela zasnivaju se na potrebi da se uspostavi prava ravnoteza
izmedu djelotvorne podrske ucenju i dobrobiti male djece s jedne strane, i ouvanja zdravlja, higijene i
bezbjednosti djece, osoblja i Sire zajednice s druge strane.

1. Odvojite vrijeme daisplanirate i pripremite se za otvaranje predskolske ustanove. Ne
Zurite s ponovnim otvaranjem ako nemate odgovarajuci plan o razli€itim aspektima otvaranja
ustanove, uklju€ujuéi nacin odrzavanja nastave, smjene, higijenski protokol itd. Cjelovit pristup
¢e biti najefikasniji — ukljuCuju¢i komunikaciju i podrsku roditeljima/starateljima, vaspitacima,
administraciji, zajednici i lokalnoj upravi. Prije ponovnog otvaranja treba za vaspitate osmisliti
obuku o tome Sta se od njih o¢ekuje i kako da primijene prilagodene nastavne planove i
programe, kao i jasnu komunikacija s roditeljima. Ovo su neke od klju¢nih stvari koje treba
uzeti u obzir.

2. Obezbijediti zastitu djece bez zastrasivanja. Aktivnosti u cilju obezbjedenja sigurnosti djece
jesu neophodne, ali predSkolsko okruzenje ne treba poceti da izgleda kao bolnica. Protekli
mjeseci bili su za djecu uznemirujuci (svi su dozivjeli promjene u rutini, zbunjujuce informacije
itd.) Djeci ¢e viSe nego ikad do sada trebati sigurno, prijatno i podsticajno okruzenje. Ponovno
otvaranje predskolskih ustanova podrazumijeva povratak djece u relativno normalno stanje i
rutinu u najvecoj mogucoj mjeri, istovremeno na razuman nacin obezbjedujuéi zastitu u
okruzenju gdje se djeca igraju i uce.



Postarati se da predskolske ustanove mogu nastaviti da primjenjuju razvojno
primjerene aktivnosti prilagodene djeci. DrZzanje djece na sigurnoj medusobnoj udaljenosti
ne treba sprijediti socijalnu interakciju, prakticno u€enje i igru koja podsti¢e sve oblasti razvoja.
Mala djeca se nisu promijenila iako mnogi aspekti nadega svijeta jesu. Razviti jasan plan za
organizovanje smislenih igara i edukativnih aktivnosti fokusiranih na djecu u kontekstu fizickog
distanciranja, Sto bi zahtijevalo prilagodavanje nastavnog programa i aktivnosti vaspitaca koje
se pridrzavaju razvojnih nacela.

Uspostaviti zdrave higijenske navike i prakse kod djece (uklju€ujuci pranje ruku,
prekrivanje usta i nosa pri kasljanju i kihanju, izbjegavanje dodirivanja lica) — to je vjestina za
cijeli Zivot. U nastavni plan i program, kao i u svakodnevnu rutinu ukljugiti odgovarajuée
informacije o aktuelnom virusu, kao i podrsku djeci u razvoju dobrih higijenskih praksi —
demonstrirati djelotvorno pranje ruku i odvojiti odredeno vrijeme tokom dana kada djeca mogu
vjezbati te aktivnosti.

Iskoristiti pouéne trenutke kako bi se pomoglo djeci da shvate zasto se odredene mjere
preduzimaju u njihovom okruzenju i ulogu koju ona sama imaju u zastiti svoga zdravlja, kao i
ulogu njihovih vrinjaka, vaspita€a, porodice, zajednice. Objasniti djeci zasto se uklanjaju
odredene igracke, zasto su prozori Cesto otvoreni, koje se igre mogu bezbjedno igrati na
otvorenom i zasto. Pronaci nacine da se pomogne djeci da osjete kako imaju izvjesnu kontrolu
nad svojom okolinom.

Saradivati s porodicama kako bi se obezbijedio odgovarajuci prelaz iz kuéne izolacije u
pohadanje predskolske ustanove i kako bi se osigurala otvorena stalna komunikacija.
Doslo je do poremecaja odnosa izmedu roditelja/staratelja i osoblja, ¢ak i ako su predSkolske
ustanove pokuSale da odrzavaju komunikaciju. Roditelji su takoder zabrinuti zbog vlastite i
bezbjednosti djece. Komunicirati s porodicama i roditeljima treba jasno, pozitivho i otvoreno
kako bi se izbjeglo izazivanje panike i straha medu roditeljima/starateljima, osiguralo pozitivho
iskustvo pri dovodenju i odvodeniju djece, kao i stalna podrska koja djeci moze biti potrebna
kod kuée. To podrazumijeva i obavjeStavanje porodica o mjerama zastite i njihovo
angazovanje u cilju podrske djelotvornoj primjeni ovih mjera.

Dati prioritet obuci i podrsci vaspitacima i drugom osoblju. Osoblje ¢e imati kontinuiranu
potrebu za specificnom obukom, kao i za prakti€¢nom podrskom pri povratku u radne prostore.
Takoder ¢e morati pronaci ravnotezu izmedu postovanja prilagodenih zdravstvenih smjernica i
smjernica o razvojno primjerenim pedagoskim praksama. Treba razmotriti moguénost
pruzanja prakticne podrske u prilagodavanju rutinskih i ostalih aktivnosti iz nastavnih
programa, odrzavanju redovnih kontakata izmedu vaspita¢a kako bi mogli da razmjenjuju i
obraduju iskustva, kao i angazovanju dodatnog osoblja po potrebi kako bi se obezbijedilo da
vaspitaci ne budu preoptereéeni.

Usvoijiti koordiniran i integrisan pristup kojim bi se u potpunosti osiguralo da djecije
potrebe po povratku u ustanovu budu zadovoljene. Pandemija ima viSestruki uticaj na
malu djecu. Kako se u vrti¢e vracaju i vrlo osjetljiva djeca, mogu se pojaviti izazovi u pogledu
zastite tjelesnog i mentalnog zdravlja i psihosocijalne podrske, ishrane i dr., na Sta treba
obratiti paznju. Plan ponovnog otvaranja predskolskih ustanova treba da podrazumijeva
dodatnu podrsku i/ili mehanizme upucivanja na pomoc¢ i podrsku i da uzme u obzir potrebe
posebno osjetljive djece i porodica, ukljucujuci djecu s invaliditetom.



PREDLOZENE MJERE ZA ODLUCIVANJE O PONOVNOM OTVARANJU PREDSKOLSKIH USTANOVA

* Odlucujuc¢i o ponovnom otvaranju (ili djelomi€énom ponovnom otvaranju) predskolskih
ustanova, uzmite u obzir klju€ne faktore, ukljucujuci i":

o Nacin na koji se predSkolske ustanove, vaspitaci i osoblje, roditelji i zajednice uopste
nose sa zatvaranjem i pandemijom.

o Lokalnu i epidemiolosku situaciju u vezi sa pandemijom COVID-19.

o Organizaciju predskolskih ustanova i njihovu sposobnost da provedu odredene
mjere prevencije i kontrole pandemije COVID-19.

o Dostupnost testova pomocu kojih bi se vr§io nadzor i pratili kontakti u zajednici;
provedbu mjera kojima ¢e se ograniciti Sirenja virusa.

0 Pomoc¢ djeci da razumiju nadin prenoSenja i ozbiljnost pandemije COVID-19,
uklju€ujuéi nove podatke o ulozi koju ona sama imaju u prenosenju virusa.

» Brza anketa medu roditeljima i vaspitatima posebno se preporucuje kako bi se izradili
planovi za ponovno otvaranje ustanova i dobile klju¢ne informacije — kao $to su procenat
roditelja/staratelja koji treba da se vrate na posao, klju¢ne stvari koje brinu roditelje/staratelje,
procenat vaspitaca koji se mogu vratiti na posao itd.

» Posavjetujte se s osobljem i roditeljima/starateljima o njihovim brigama i idejama za ponovno
otvaranje ustanova na siguran nacin. Pruzite im povratne informacije o tome jesu li
razmatrana njihova misljenja i preporuke.

* Analizirajte koristi i rizike od ponovnog otvaranja i razmotrite kojim predskolskim ustanovama
(ili dijelovima predskolskih ustanova) treba dati prioritet otvaranja i na kojim lokacijama; koje
mjere ublazavanja rizika treba uspostaviti u predskolskim zajednicama, te na Sta se treba
fokusirati u daljnjoj podrSci roditeljima/starateljima i osoblju.

* Pripremite se za ponovno otvaranje na odgovarajuc¢i nac¢in. Ne donosite odluke na brzinu;
planirajte dovoljno vremena za pripremu prostorija, prilagodavanje nastavnog plana i
programa (ako je to potrebno), za pripremu pomoénog osoblja, vaspitaca, roditelja/staratelja, i
osigurajte nesmetan prelazak djece u novo okruzenije.

PREDLOZENE MJERE ZA BEZBJEDAN RAD PREDSKOLSKIH USTANOVAY

Svakodnevna higijenska i zdravstvena praksa u predskolskim ustanovama

Dogovoriti redovno i svakodnevno Cis¢enje prostorija i okoline, vodom i sapunom /
deterdzentom i dezinficijensom, ukljucujuéi toalete*".

Ocistiti i dezinfikovati povrsine koje se Cesto koriste, npr. ru¢ke na vratima, stolove, igracke,
materijale za rad, prekidace za svjetlo, okvire vrata, opremu za igru, pomagala koju koriste
djeca.

Kad je to izvodljivo, osoblje u predSkolskoj ustanovi treba da nosi maske na licu. Maske za
malu djecu se ne preporucuju, a platnena pokrivala za lice ni pod kojim uslovima NE smiju se
stavljati bebama i djeci mladoj od dvije godine zbog opasnosti od gusenja.

Poduciti malu djecu o prevenciji bolesti COVID-19; to podrazumijeva odgovarajuc¢u i uestalu
higijenu ruku, higijenu disanja, kao i simptome COVID-19 koje djeca mogu prepoznati.

o Razradite nacin da pratite kako djeca peru ruke i nagradite djecu koja ¢esto /
blagovremeno peru ruke (pjevajte s njima neku pjesmu dok peru ruke kako biste
uvjezbali preporu€eno trajanje od 20 sekundi).



o Koristite lutke kako biste demonstrirali simptome (kihanje, kasalj, vruéica), Sta uciniti
ako se djeca osjecaju bolesno ({j. boli ih glava, boli ih stomak, osjecaju vrucicu ili
umor).

e Poduciti sve osoblje o prevenciji COVID-19, §to ukljuuje odgovarajuéu i u€estalu higijenu
ruku, higijenu disanja, upotrebu maski ukoliko su obavezne, informacije o simptomima bolesti
COVID-19 i o postupanju u slu¢aju da se dijete zarazi.

Napraviti raspored za u€estalu higijenu ruku kao dio svakodnevne rutine djece i osoblja i obezbijediti
dovoljno gela na bazi alkohola ili sapuna i Ciste vode na ulazima u predSkolsku ustanovu i u svim
prostorijama u ustanovi. Razmotriti moguénost postavljanja vidljivih postera u radnim sobama koji bi
podsjecali i djecu i osoblje.

e Povecati protok zraka i ventilaciju gdje uslovi u prostorijama to dozvoljavaju.

e Osigurati da se smece redovno uklanja i adekvatno odlaze.

Sigurnost i higijena u pripremi i konzumiranju obroka*"

* Osigurati da zaduZene osobe postuju drzavne zakone o bezbjednosti hrane i principe
pravilne higijene i sigurnosti hrane prilikom kupovine, isporuke, skladiStenja, pripreme i
raspodijele obroka.

* Pripremiti vizuelne podsjetnike na principe higijene i pravilne pripreme hrane, ukljuujuci
svakodnevno ¢idcenje i dezinfekciju povrsina za pripremu hrane, kuhinje i trpezarije, kao i
pribora za kuhanije i jelo.

* Osigurati da osobe zaduzene za rukovanje hranom imaju pristup zalihama i materijalu za
Cis¢enje i dezinfekciju i da nadgledaju pravilno izvr§avanje svih radniji, uklju€ujuéi redovno
pranje ruku. Po potrebi osigurati preventivni materijal (maske i rukavice).

* Osigurati da se primjenjuju posebne mjere privremene zabrane proizvodnje ili pripreme
hrane zarazenim osobama. To je posebno vazno ako te osobe razviju simptome vrucice.

» Ne pripremati hranu na bazi Svedskog stola; ponuditi pojedinacne porcije hrane kad god je to
moguce.

» Obroci se mogu organizovati u trpezariji ili u drugim vec¢im prostorijama kao $to su sportska
sala, biblioteke i druge zajedni¢ke prostorije. Trudite se da udaljenost izmedu djece bude sto
vecéa s obzirom na broj djece i veli€inu prostora za ru€avanje. Obroci za djecu mogu se
organizovati i u dnevnom boravku tako da se hrana unaprijed podijeli na obroke.

» Razmotriti bezbjednu udaljenost izmedu djece dok se nalaze u redu za podjelu hrane kad
god je to moguce.

» Smanijiti rizike od zaraze. Podsjetite djecu da ne dijele ili da ne diraju tudu hranu ili pi¢e i da
ne dijele posude, hranu itd. s drugom djecom.

» Ograniditi prisustvo drugih osoba (na primjer higijeni¢ara/ke ili kuhara/ice) u prostoru za
ru¢avanje kad su djeca u njemu.

Postupanje u slucaju zaraze djeteta ili osoblja

* Obavijestiti osoblje o vaznosti prepoznavanja simptoma i stalnom kontaktu s upravom
ustanove ako ili kad osjete da su bolesni.

* Preporucuje se svakodnevno mjerenje temperature svih zaposlenih pri dolasku i odlasku s
posla pomoc¢u beskontaktnog toplomjera, kao i provjera imaju li respiratorne simptome ili
druge znakove zaraznih bolesti.

* Osoblje s povisenom tjelesnom temperaturom, respiratornim simptomima i drugim
simptomima zarazne bolesti ne smije dolaziti na posao, ne smije se brinuti o djeci niti dolaziti u
ustanovu.

» Uprava predskolske ustanove treba uspostaviti shemu zamjene osoblja koja se aktivira u
slu¢ajevima bolesti.

* Uspostaviti proceduru kojom bi se osiguralo da djeca i osoblje koji bolesni dodu u
predskolsku ustanovu ili se razbole dok su u predsSkolskoj ustanovi budu $to prije poslani kuci.



» Bolesna djeca i osoblje treba da budu odvojeni od ostale djece i osoblja dok ne krenu kuéi.
Slijedite odgovarajuc¢e drzavne smjernice u vezi s tim pitanjem.

» Razmisliti o potrebi vodenja evidencije o djeci kod koje je zabiljeZena poviSena tjelesna temperatura i
pojava drugih simptoma dok pohadaju predSkolsko obrazovanje; na taj nac¢in unaprijedilo bi se
pracenje klastera u slu¢aju da se potvrdi COVID-19.

PREDLOZENE MJERE ZA OBEZBJEDENJE DOBROBITI | RAZVOJA DJETETA
Fizicko distanciranje u predskolskim ustanovama

e Procijeniti Sta se racionalno moZe uciniti kako bi se ograni€ili neposredni fizi¢ki kontakti
izmedu djece, imajuci u vidu razvojna nacela i ¢injenicu da su mala djeca po svojoj prirodi
fiziCka i druStvena bic¢a.

e Razmotriti moguénost pocetka rada predskolskih ustanova u smjenama kako bi se ogranicio
broj djece u istom trenutku u grupi. Polovina djece moZe dolaziti ujutro, a druga polovina
popodne.

e Razmotriti mogucénost povecéanja broja vaspitaca, ukoliko je to moguce, kako bi se omogucilo
smanjenje broja djece po radnoj sobi (ukoliko prostor dozvoljava).

¢ Procijeniti moguénost odrzavanja udaljenosti od najmanje jedan metar’ izmedu svih prisutnih -
izmedu vaspitaca i djece i izmedu djece. Vazno je naglasiti da su maloj djeci potrebne briga i
njega isto onoliko koliko im je potrebno uéenje i podu€avanje. U kontekstu pruzanja brige i
njege (na primjer, pomaganje djetetu da se presvuce, podr§ka dok se hrani ili pruzanje
emocionalne utjehe kada je dijete uznemireno), mozda nece biti moguce ili preporucljivo da se
odrzava fizi€ka distanca. Edukatori i rukovodioci predSkolskih ustanova treba da imaju
diskreciono pravo i da se pridrzavaju razvojnih nac¢ela pri dogovoru o tome kako da racionalno
drze distancu izmedu osoblja i djece.

e Razgovarati i upoznati djecu i osoblje sa beskontaktnim pozdravima. Razmotriti moguénost da
ove pozdrave ucinite zabavnim i prilagodenim djeci, poput pozdravljanja na znakovnom jeziku,
pokazivanja znaka mira, mahanja rukom, namigivanja itd.

o Povecati razmak izmedu stolova, stolica ili mjesta na tepihu na kojima djeca sjede.

o Rasporediti pauze/odmore u intervale tako da se manje grupe djece u isto vrijeme igraju na
igraliStu ili u zajednic¢kim prostorijama.

e Ograni€iti mijeSanje grupa djece. Na primjer, djeca u maloj grupi ili prostoriji ostat ¢e u istoj
grupi/prostoriji sa istim vaspitacima tokom cijelog dana, bez mijeSanja sa djecom i vaspitaima
iz drugih grupa.

e Ukoliko je to moguce, u vrijeme spavanja treba se postarati da se djeciji duseci (ili kreveti¢i)
razmaknu $to je vise moguée, zavisno od raspolozivog prostora. Razmotriti mogucnost
pozicioniranja djece glava-noge kako bi se dodatno smanjila moguc¢nost Sirenja virusa.

Organizacija uc¢enja

o Koliko god je to moguce, premijestiti nastavu i hastavne aktivnosti na otvoren prostor, zavisno
od vremenskih prilika. Mala djeca vole biti napolju, i za njih je trenutno bezbjednije da uce
napolju nego u zatvorenom prostoru. Razmotrite moguénost prilagodavanja nastavnog
programa i nastave kako bi se mogli realizovati napolju; na primjer, koristenje opreme na
otvorenom i prirode kao materijala za nastavu/ucenje (zajednicki krug na otvorenom, uc¢enje o
prirodi itd.), unapredenje iskustava ucenja kroz fizicke aktivnosti na otvorenom (igre kojima se
vjezbaju grube motoricke vjestine, ples, sport itd.).

e Provjetravati prostorije Sto je viSe mogucée tokom dana; organizovati prostor za uenje tako da
se postuje razmak izmedu djece, a da se pritom oCuva osjecaj zajednice; na primjer, odrediti
mjesta za sjedenije ili stajanje (koristeci razliCite materijale poput trake, kruznih tacaka,
konopca s ruckama za hodanje u koloni itd.)



e Podijeliti djecu u manje grupe ili po 2-3 djece kako bi se podrzala interakcija izmedu djece, a
istovremeno ograni€ila aktivnost u okviru velike grupe.

o Prilagoditi nastavni program i koristiti kreativhe pedagoSke aktivnosti kako bi se omogucila
iskustva u€enja kroz igru u vezi s pandemijom (na primjer, u¢enje zasnovano na projektima
koje se nadovezuje na djecije iskustvo s pandemijom; koriStenje imaginarne igre kako bi se
pomoglo djeci da se izbore sa stresom i unaprijedila rezilijentnost; koristenje poucénih
trenutaka kako bi se pomoglo djeci da u€e o pandemiji i o vlastitoj ulozi u zastiti javnog
zdravlja).

e Posti¢i ravnoteZu izmedu individualnih aktivnosti u€enja i interakcija u malim grupama;
kreativnost u kombinaciji individualnih i grupnih interakcija (na primjer, individualno
promi$ljanje/rad, nakon &ega slijedi aktivnost ,okreni se i pokaZi onom/onoj koji/koja sjedi
pored tebe®).

Igracke, materijali, igre i rutinske aktivnosti

o Igracke i materijale koje je teSko dezinfikovati ili Cistiti treba ukloniti; to, na primjer, ukljuéuje
pliSane igracke. Medutim, mnogi materijali i igre mogu ostati u upotrebi ukoliko se od djece
zatraZi da peru ruke prije i poslije njihove upotrebe. Uputiti djecu da izbjegavaju stavljanje
igraCaka/materijala u usta.

o Formirati pojedinaéne boksove za svako dijete, sa markerima, makazama, bojicama koje
dijete moze Koristiti; to predstavlja dobar nacin za podsticanje kontinuirane kreativnosti i
umjetni¢ke aktivnosti bez potrebe da ih djeca dijele.

e Usredsrijediti se na imaginarnu igru, fiziCke igre u kojima se moze u odredenoj mjeri postovati
fiziCka distanca, na pjevanje, individualne umjetniCke projekte itd.

e Igre i projekti u kojima svako dijete moze dati svoj doprinos (jedno po jedno) funkcionisat ¢e
odli¢no; na primjer, hajde da svi kao grupa napravimo pri€u, jedan po jedan; djeca se
smjenjuju kako bi dala doprinos muralu; itd.

« Osloniti se na interaktivno Citanje naglas i zabavne aktivnosti cijele grupe, poput lutkarske
predstave koju pravi vaspitac/ica, ili nove pjesme koju svi mogu da nauce.

o Dijecije knjige, a ni ostali papirni materijali kao Sto su posta ili koverte, ne smatraju se
visokoriziénim u pogledu prenosa virusa i ne zahtijevaju dodatne procedure CiS¢enja ili
dezinfekcije.

o l|zbjegavati mijeSanje igraaka izmedu radnih soba i grupa djece prije nego Sto se operu ifili
dezinfikuju.

PREDLOZENE MJERE ZA OSIGURANJE PODRSKE RODITELJIMA/STARATELJIMA | KOMUNIKACIJU S
NJIMA

o Obavijestiti roditelje o mjerama koje predskolska ustanova preduzima i zatraziti saradnju u
smislu prijave svih slu¢ajeva COVID-19 koji se pojave u domacinstvu. Ukoliko se sumnja da
neko u domacinstvu ima COVID-19, uputiti roditelje da zadrze dijete kod kuce i obavijeste
predskolsku ustanovu.

e Provesti politiku ,ostanka kod kuée ukoliko niste dobro® kad se radi o djeci, vaspitacima ili
osoblju sa simptomima. Ukoliko je moguce, povezati se s lokalnim organizacijama radi
pruzanja podrske i njege u kuci, kao i obezbjedenja komunikacije izmedu kuce i predskolske
ustanove. Informisati roditelje/staratelje o vaznosti mjerenja vlastite i djetetove temperature i
ostanka kod kuce u slu€aju poviSene temperature.

e lzraditi jasne postupke dovodenja i odvodenja djece iz ustanove koji ne stvaraju paniku medu
roditeljima i djecom; djeci je potrebno ohrabrenje roditelja/staratelja i vaspitaca nakon sto visSe
nedjelja nisu bili u ustanovi. Smanijiti stres i traumu koje mogu dozivjeti djeca zbog toga Sto
njihovi roditelji/staratelji ne ulaze u ustanovu s njima nego ih ostavljaju ispred nje.

e Razmotriti mogucnost dolaska i ostavljanja djece u vremenskim intervalima i/ili da vaspitaci
preuzmu djecu ispred ustanove po dolasku. U idealnom slucaju, isti roditelj/odredena osoba
treba da dovodi i odvodi dijete. Savjetovati da se ne pravi guzva tokom preuzimanja djece iz
ustanove ili dnevnog boravka i, ukoliko je moguce, izbjegavati da stariji clanovi porodice ili
zajednice dolaze po djecu (npr. nana/baka i dedo).



e Napraviti kontrolnu listu za roditelje koja im pomaze da odluée mogu li djeca i¢i u vrti¢, uz
duzno uvaZavanje lokalne epidemiologije vezane za COVID-19. Kontrolna lista moze
ukljucivati:

* Pridruzene zdravstvene probleme i rizike djece i/ili clanova porodice; nedavnu bolest ili
simptome koji ukazuju na COVID-19; posebne okolnosti u kuénom okruzZenju kako bi se
prilagodila podrska po potrebi; postavljanje postera ili vizuelnih podsjetnika za roditelje
oko ustanove i na mjestima gdje se djeca dovode.

e JaCanje mehanizama komunikacije i koordinacije koji podsti¢u redovan dijalog i interakciju sa
roditeljima/starateljima kako bi se ublaZili stres i anksioznost i obezbijedio kontinuitet za djecu
na relaciji izmedu kuce i Skole. Vaspita€ima i upravi pomoc¢i da u komunikaciji s
roditeljima/starateljima imaju pozitivan stav.

e Redovno prikupljati informacije od porodica o tome kako se osjecaju oni i njihova djeca; razviti
mehanizme upucivanja na nadlezne sluzbe porodica koje imaju potrebu za psihosocijalnom
podrskom.

PREDLOZENE MJERE ZA OBUKU | PODRSKU ZAPOSLENIM

o Politike treba da zastite osoblje, vaspitale i djecu koji su izlozeni visokom riziku zbog
uzrasta/starosti ili pridruzenih zdravstvenih problema, a u cilju pruzanja podrske djeci kroz
planove zamjene odsutnih vaspitaca i nastavka njihovog obrazovanja na daljinu ako ne mogu
pohadati nastavu, prilagodavajuéi se pojedinaénim okolnostima u najve¢oj mogucoj mieri.
Razmotriti moguénost uvodenja fleksibilne politike i prakse odsustva.

e Instruirati zaposlene da imaju obavezu pracenja vlastitog zdravlja i zdravstvenog stanja djece i
da se pridrzavaju preporuka o prevenciji Sirenja bolesti COVID-19 (ukljuuju¢i postovanje
fiziCke distance i koristenje licne zastitne opreme).

e Osposobiti administrativno osoblije i vaspitate za primjenu obaveznih higijenskih i
bezbjednosnih praksi i po potrebi poveéati broj osoblja u predskolskim ustanovama. Osoblje
koje odrzava higijenu i priprema hranu takoder treba obuciti o dezinfekciji i treba biti
opremljeno licnom zastitnom opremom u najve¢oj mogucoj mjeri.

e Podstaknuti vaspitace da djelotvorno prilagode djeci nastavni program i dnevne aktivnosti,
uklju€ujuéi razmisljanje o tome kako drugadije organizovati aktivnosti i igre u koje je uklju¢ena
cijela grupa, kako uvesti aktivnosti na otvorenom itd.

o Unaprijediti kompetencije vaspitaca da odgovore na socio-emocionalne potrebe djece. Obuciti
vaspitaCe da se bave djecijim mentalnim zdravljem i psihosocijalnim potrebama. Pomoci
vaspitaCima da shvate da je, poput odraslih, i veéina djece ve¢ uznemirena i pod stresom i da
¢e taj prelaz u pocetku biti tezak. Treba oCekivati izazove u pogledu ponasanja. Obuka treba
konkretno poboljSati sposobnost vaspitata da zadovolije osnovne socijalno-emocionalne
potrebe djece, posebno u vrti¢ima sa visokim procentom djece pod rizikom.

o Obuciti vaspitae da prepoznaju promjene u ponasanju djece i kognitivne promjene u vezi sa
uzrastom i da pruze podrsku u€enju u skladu s uzrastom djece.

e Redovno kontaktirati s vaspitaCima i osobljem i podrzavati njihovo mentalno zdravlje i
psihosocijalne potrebe.

ZAKLJUCAK

Prilikom otvaranja predskolskih ustanova nakon pandemije COVID-19, veci izazov za rukovodno
osoblje programa, direktore/direktorice, vaspitace/vaspitacice i porodice bit ¢e zajednicki rad na tome
da ne samo postignu ravnoteZzu nego da integrisSu potrebu za pridrzavanjem prilagodenih i razumnih
smjernica javnog zdravlja u stvaranje bezbjednog, prijatnog, podsticajnog okruzenja koje se pozitivno
odrazava na fizicko zdravlje, emotivhu sigurnost, druStvene veze i aktivno ucenje male djece.
Inkluzivna i rana saradnja i komunikacija izmedu svih aktera bit ¢e od presudnog znacaja za provedbu
potrebnih mjera. Bit ¢e vazno ocuvati fleksibilnost i modifikovati pristupe po potrebi, te obezbijediti
ucenje i razmjenu dobrih praksi*.

v lako su nacela i mjere opisani u ovim smjernicama primjenjivi i na ponovno otvaranje dnevnih boravaka i jaslica
za djecu od 0 do 3 godine, ova mlada djeca zahtijevaju dodatne mjere i razmatranja, posebno u pogledu
postizanja ravnoteze izmedu fizickog distanciranja i podsticajne njege i podrske.

v Adaptirano iz Considerations for school-related public health measures in the context of COVID-19, May 2020.
https://www.who.int/publications-detail/considerations-for-school-related-public-health-measures-in-
the-context-of-covid-19

health-measures-in-the-context-of-covid-19

VISZO preporucuje koristenje 70-procentnog etil alkohola za dezinfekciju manjih povrsina i opreme ili natrijum
hipohlorita od 0,1% za dezinfekciju vecih povrsina.

YConsiderations for school-related public health measures in the context of COVID-19, May 2020.
https://www.who.int/publications-detail/considerations-for-school-related-public-health-measures-in-
the-context-of-covid-19

Ovaj dokument izraden je u saradnji sa kancelarijama UNICEF-a u zemljama Evrope i Centralne Azije.

